
ՀԻՄՆԱՎՈՐՈՒՄ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի N 1917-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱUԻՆ» ԵՎ «ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԻՐԱՎԱԿԱՆ ԱԿՏԵՐԻ ՓՈՐՁԱՔՆՆՈՒԹՅԱՆ ԳՈՐԾԱԿԱԼՈՒԹՅԱՆ ԿԱՆՈՆԱԴՐՈՒԹՅՈՒՆԸ  ԵՎ ԿԱՌՈՒՑՎԱԾՔԸ ՀԱUՏԱՏԵԼՈՒ ՄԱUԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

«Հայաuտանի Հանրապետության կառավարության 2002 թվականի նոյեմբերի 28-ի թիվ 1917-Ն որոշման մեջ փոփոխություններ և լրացում կատարելու մասին» և «Հայաստանի Հանրապետության արդարադատության նախարարության իրավական ակտերի փորձաքննության գործակալության կանոնադրությունը և կառուցվածքը հաստատելու մասին» Հայաստանի Հանրապետության կառավարության որոշման նախագծի ընդունման անհրաժեշտությունը բխում է Հայաստանի Հանրապետության վարչապետի հետ համաձայնեցված Հայաստանի Հանրապետության արդարադատության նախարարության կառուցվածքի և գործառույթների դասակարգման վերլուծությունից, մասնավորապես վերոհիշյալ վերլուծության «Հայաստանի Հանրապետության նախարարություններում ըստ կառուցվածքային միավորումների գործառույթների դասակարգման իրականացման» բաժնի 1-ին կետով սահմանված է, որ Հայաստանի Հանրապետության արդարադատության նախարարության իրավական ակտերի փորձաքննության վարչության գործառույթները դասակարգվում են որպես ծառայությունների մատուցում և առաջարկվում է որպեսզի իրավական ակտերի փորձաքննությունը և պետական գրանցումը կազմակերպվի գործակալության կողմից։

Այդ առումով Հայաստանի Հանրապետության արդարադատության նախարարության կողմից մշակվել է «Հայաuտանի Հանրապետության կառավարության 2002 թվականի նոյեմբերի 28-ի թիվ 1917-Ն որոշման մեջ փոփոխություններ և լրացում կատարելու մասին» և «Հայաստանի Հանրապետության արդարադատության նախարարության իրավական ակտերի փորձաքննության գործակալության կանոնադրությունը և կառուցվածքը հաստատելու մասին» Հայաստանի Հանրապետության կառավարության որոշման նախագծերը, որոնցով առաջարկվում է`

 Հայաuտանի Հանրապետության արդարադատության նախարարության աշխատակազմի իրավական ակտերի փորձաքննության վարչությունը բաժանման միջոցով վերակազմակերպել Հայաuտանի Հանրապետության արդարադատության նախարարության աշխատակազմի իրավական ակտերի փորձաքննության գործակալության` հիմնարկի առանձնացված uտորաբաժանման կարգավիճակով և Հայաստանի Հանրապետության արդարադատության նախարարության աշխատակազմի օրենսդրության վերլուծության և կատարելագործման վարչության` հիմնարկի կառուցվածքային ստորաբաժանման կարգավիճակով։
Սահմանվում են իրավական ակտերի փորձաքննության գործակալության հիմնական խնդիրները և նպատակները, մասնավորապես սահմանվում է, որ Գործակալության նպատակները և խնդիրներն են`

     1) Հայաuտանի Հանրապետության oրենքների, Հայաuտանի Հանրապետության Ազգային ժողովի նորմատիվ որոշումների, Հայաuտանի Հանրապետության Նախագահի նորմատիվ հրամանագրերի և կարգադրությունների, Հայաuտանի Հանրապետության կառավարության որոշումների և Հայաuտանի Հանրապետության վարչապետի որոշումների նախագծերը Հայաստանի Հանրապետության  Սահմանադրությանը, Հայաստանի Հանրապետության  օրենքներին և այլ իրավական ակտերին, ինչպես նաև Հայաստանի Հանրապետության միջազգային պայմանագրերի պահանջներին համապատասխանության վերաբերյալ պետական պարտադիր փորձաքննության իրականացումը.

     2) Հայաստանի Հանրապետության պետական կառավարման մարմինների ղեկավարների կողմից ընդունված գերատեսչական նորմատիվ իրավական ակտերի Հայաստանի Հանրապետության Սահմանադրությանը, Հայաստանի Հանրապետության  օրենքներին և այլ իրավական ակտերին, ինչպես նաև Հայաստանի Հանրապետության միջազգային պայմանագրերի պահանջներին համապատասխանության վերաբերյալ պետական պարտադիր փորձաքննության իրականացումը և գրանցումը.

3) Հայաստանի Հանրապետության տեղական ինքնակառավարման մարմինների նորմատիվ իրավական ակտերի Հայաստանի Հանրապետության Սահմանադրությանը, Հայաստանի Հանրապետության  օրենքներին և այլ իրավական ակտերին, ինչպես նաև Հայաստանի Հանրապետության միջազգային պայմանագրերի պահանջներին համապատասխանության վերաբերյալ պետական պարտադիր փորձաքննության իրականացումը և հաշվառումը.

4) Հայաստանի Հանրապետության իրավական ակտերի հաշվառումը, պետական գրանցումը և նորմատիվ իրավական ակտերի պահառուի գործառույթի իրականացում.


Հստակ սահմանվում են «Իրավական ակտերի մասին» Հայաստանի Հանրապետության օրենքից և այլ իրավական ակտերի պահանջներից բխող իրավական ակտերի փորձաքննության գործակալության գործառույթները։

Վերակազմակերպվում և վերանվանվում են իրավական ակտերի փորձաքննության վարչության կառուցվածքային ստորաբաժանումները։

Միաժամանակ հստակեցվում են Հայաստանի Հանրապետության արդարդատության նախարարության գործառույթները։
